
SAMNINGUR SAMGÖNGURÁÐUNEYTISINS VIÐ SIGLINGASTOFNUN UM ÁRANGURSSTJÓRNUN 
I. TILGANGUR

Með samningi þessum er kveðið á um gagnkvæmar skyldur samgönguráðuneytisins og Siglingastofnunar við útfærslu á lögbundnu hlutverki Siglingastofnunar. Tilgangurinn er að festa í sessi ákveðið samskiptaferli milli ráðuneytisins og stofnunarinnar, auk þess að skerpa áherslur um stefnumótun og áætlanagerð og leggja grunn að mati á árangri af starfsemi hennar.

Í verkefnaáætlun samgönguráðuneytisins 2003–2007 koma fram áherslur ráðuneytisins á tímabilinu sem árangursstjórnunarsamningnum er ætlað að endurspegla. Einnig byggist samningurinn á samgönguáætlun fyrir árin 2005–2008 og 2003–2014 sem Siglingastofnun starfar eftir. 

II. HLUTVERK

Siglingastofnun Íslands starfar samkvæmt lögum nr. 6/1996 með áorðnum breytingum og reglugerðum settum samkvæmt þeim. Siglingastofnun á með samningi þessum að tryggja að veitt sé hagkvæm, óhlutdræg og örugg þjónusta og ná skuldbindingar stofnunarinnar jafnt til sjófarenda, útgerða, hafnarsjóða sem og stjórnvalda. 

Hlutverk stofnunarinnar er fyrst og fremst að skapa hagkvæmar aðstæður til siglinga og fiskveiða og vinna að öryggi á sjó og strandsvæðum.

Leiðarljós Siglingastofnunar Ísland er Í örugga höfn
III. MARKMIÐ OG ÁHERSLUR

Markmið og áherslur ráðuneytisins endurspeglast í samgönguáætlun til ársins 2014. Stefnt er að mælanlegum árangri í framkvæmd áætlunarinnar.

Meginmarkmið samgönguráðuneytisins hvað varðar málefni Siglingastofnunar er aukið öryggi og hagkvæmni í siglingum. Stefnt skal að eftirfarandi markmiðum:
1. Að öryggi sjómanna verði eins og best gerist með öðrum þjóðum

· Að slys til sjós séu með því minnsta sem gerist

· Að alltaf sé nýtt nýjasta tækni til að koma upplýsingum til sjófarenda um veður, sjólag og annað sem snertir öryggi skipa í siglingum

· Að uppitími einstakra hluta upplýsingakerfis um veður og sjólag og vita og leiðsögukerfis sé a.m.k. 95%

· Að í 95% tilvika séu engin frávik frá nýliðafræðslu og björgunaræfingum um borð í skipum

· Að framkvæmt verði hafnarríkiseftirlit um borð í að minnsta kosti 25% af þeim skipum sem koma til íslenskra hafna á ársgrundvelli

· Að framkvæmdar verði skyndiskoðanir á að minnsta kosti 5% af haffærum skipum á árs grundvelli

2. Að mengun og losun gróðurhúsaloftegunda fylgi því sem best gerist með öðrum þjóðum

· Að í 95% tilvika séu engin frávik frá skilum á úrgangi olíu og sorps frá skipum
3. Að öryggi í höfnum verði eins og best gerist með öðrum þjóðum 

· Að slys í höfnum séu með því minnsta sem gerist 

4. Að veita góða þjónustu

· Að 75% viðskiptavina séu ánægðir með þjónustu Siglingastofnunar

· Að 80% viðskiptavina telji þjónustu Siglingastofnunar áreiðanlega
IV. GAGNKVÆMAR SKYLDUR

Ábyrgð og skyldur Siglingastofnunar:

· Í samræmi við áherslur og markmiðssetningu um árangursstjórnun skal Siglingastofnun leggja fram langtímaáætlun til 4 ára, fyrir 1. júlí 2006, þar sem kemur fram hvernig stofnunin hyggst vinna að þeim markmiðum sem tilgreind eru í samgönguáætlun. Áætlun þessi skal endurskoðuð einu sinni á ári t.d. í tengslum við uppgjör í ársskýrslu.

· Leggja fram ársáætlun, fyrir 15. desember hvers árs, þar sem gerð er grein fyrir helstu fjárhagsstærðum, starfsmarkmiðum ársins og þeim árangursmarkmiðum sem stefnt er að á árinu. 

· Að loknu hverju starfsári skal Siglingastofnun leggja fram ársskýrslu, fyrir 1. maí hvers árs, þar sem komi fram samanburður á markmiðum sett í byrjun árs og þeim árangri sem náðist á árinu.
· Siglingastofnun skuldbindur sig til að haga rekstri sínum þannig að útgjöld séu innan fjárheimilda og fjármunir séu nýttir á árangursríkan hátt.
· Samgönguráðuneytið leggur áherslu á að Siglingastofnun stuðli að því að störf innan stofnunarinnar henti jafnt konum sem körlum og stofnunin vinni að jafnri stöðu kynjanna.
· Samgönguráðuneytið mælist til þess að Siglingastofnun leiti leiða til að flytja verkefni út á landsbyggðina, þar sem því verður við komið.
Ábyrgð og skyldur samgönguráðuneytis: 

· Samgönguráðuneytinu ber að taka afstöðu til þeirrar markmiðssetningar, forgangsröðunar og mælikvarða sem fram koma í langtímaáætlun stofnunarinnar, innan eins mánaðar frá því að áætlunin er lögð fram.

· Taka afstöðu til markmiða og mælikvarða, sem fram koma í ársáætlun stofnunarinnar, innan eins mánaðar frá því ársáætlun er lögð fram.

· Samgönguráðuneytið mun hlutast til um að fjárveitingar til starfseminnar séu nægilegar til að stofnunin geti sinnt skyldum sínum, og taka afstöðu til forgangsröðunar Siglingastofnunar á verkefnum, fáist ekki nægar fjárveitingar.

· Skýra frá afstöðu sinni til árangursmats, sem fram kemur í ársskýrslu, innan eins mánaðar frá því ársskýrslan er lögð fram.

· Samgönguráðuneytið mun kynna Siglingastofnun tímanlega nýmæli og breytingar á lögum og reglum sem varða starfsemi stofnunarinnar. 

V.
GILDISTÍMI

Samningurinn tekur gildi 1. janúar 2006.  Gildistíminn er fjögur ár. Samninginn skal endurskoða ef annar samningsaðila óskar þess. Vinna við endurskoðun samningsins skal hafin a.m.k. þremur mánuðum áður en samningstímanum lýkur.

